Dr.sc. Zarije Seizović, redovni profesor, predsjednik,
Dr.sc. Zlatan Bajramović, vanredni profesor, mentor-član,

Dr.sc. Mirza Smajić, vanredni profesor , član,

Dr.sc. Selma Ćosić, docent, zamjenik člana,  
                   VIJEĆU FAKULTETA POLITIČKIH NAUKA
                   UNIVERZITETA U SARAJEVU  
                    Na osnovu člana 104. Statuta Univerziteta u Sarajevu, te člana 8. Pravilnika o režimu postdiplomskog studija i postupka odbrane magistarskog rada, Vijeće Fakulteta političkih nauka, na prijedlog Odsjeka sigurnosnih i mirovnih studija, na sjednici održanoj 09.11.2021. godine donijelo je Odluku o imenovanju Komisije za ocjenu i odbranu magistarskog rada: „Upravljanje krizama u sistemu zaštite i spašavanja u Bosni i Hercegovini”  kandidata  Delić Nedžiba,  broj: 02-1-1455-1/2021, u sastavu: dr. sc. Zarije Seizović, redovni profesor, predsjednik; dr. sc. Zlatan Bajramović, vanredni profesor, mentor, dr. sc. Mirza Smajić, vanredni profesor, član; dr. sc. Selma Ćosić, docent,  zamjenik člana. Nakon uvida u magistarski rad, a u skladu sa tačkom II Odluke, Komisija je sačinila slijedeći,

                                      I  Z  V  J  E  Š  T  A  J

                   O MAGISTARSKOM RADU SA PRIJEDLOGOM

1) Biografski podaci

                      Delić Nedžib, rođen je 03.09.1972. godine u Foči, gdje je završio osnovnu školu, dok je srednju školu završio u Sarajevu. Fakultet političkih nauka, odsjek Odbrana i sigurnost, upisao je akademske 1996./1997. godine a diplomirao je 2001. godine. Postdiplomski studij „Bosna i Hercegovina u savremenom svijetu” upisao je akademske 2004./2005. godine, uspješno položio sve ispite i prijavio magistarski rad o temi: „Upravljanje krizama u sistemu zaštite i spašavanja u Bosni i Hercegovini”.
                       U toku profesionalne karijere obavljao je više poslova na nivou lokalne i državne uprave kao što su: 
- Pomoćnik načelnika općine za civilnu zaštitu Općine Foča/Ustikolina; 
- član Stalnog komiteta za vojna pitanja u Bosni i Hercegovini: 
- i uposlenik Ministarstvu odbrane Bosne i Hercegovine. 
Trenutno je zaposlen na poziciji šefa odsjeka za operacije u državnom Uredu za reformu javne uprave. 
                     .
2) Ocjena magistarskog rada  
                     Magistarski rad kandidata Delić Nedžiba o temi: „Upravljanje krizama u sistemu zaštite i spašavanja u Bosni i Hercegovini” urađen je na 122 stranice kompjuterskog teksta. Rad je tehnički uredan prema standardima Fakulteta političkih nauka u Sarajevu.
                     Nakon uvodnog razmatranja u Teorijskim osnovama istraživanja kandidat je kratko ukazao na stalno prisustvo prirodnih katastrofa, koje nisu neka daleka prošlost, nego sadašanjost i sve više budućnost čovječanstva, realnost  koja nameće potrebu da se ljudi povezuju i pomažu bez obzira na sve razlike koje su prisutne među narodima i državama. 
                     Problem istraživanja determiniran je potrebom da se na ranijim krizama pronađu mogućnosti boljeg upravljanja krizama u sistemu zaštite i spašavanja.
                     Predmet istraživanja odnosio se na analizu upravljanja krizama u Bosni i Hercegovini, ali i drugim državama u regionu Jugoistočne Evrope kojima prijete prorodne ili druge katastrofe.  

                    Kandidat je definirao i korektno citirao dvadeset pojmova, koji su relevantni za ovo istraživanje.  

                  Ciljeve istraživanja je raščlanio na naučne i društvene. 

                    Naučni cilj istraživanja ostvario je kvalitetnom teorijskom osnovom i naučnim metodama koje je pravilno koristio: analiza sadržaja, historijska i komparativna metoda.                        
                    Društveni cilj ovoga istraživanja ostvaren je u boljem i efikasnijem upravljanju krizama u sistemu zaštite i spašavanja u Bosni i Hercegovini što potvrđuje da su zaključna razmatranja upotrebljiva i doprinose svestranom razmatranju zaštite i spašavanja.
                   Generalna hipoteza glasi: „Upravljanje kriznim situacijama u sistemu zaštite i spašavanja, kao značajna funkcija u pružanju zaštite ljudi, materijalnih i drugih dobara u slučaju prirodnih ili drugih nesreća, ima važno mjesto u sistemu sigurnosti u cjelini te se te se kontinuirano trebaju pronalaziti rješenja za njegovo funkcionalno unapređenje” 

                  Za operacionalizaciju generalne hipoteze kandidat je postavio pet razrađujućih hipoteza, koje se odnose na poglavlja magistarskog rada.
                 Istraživanje je imalo pretežno teorijski karakter.

                 U istraživanju su primijenjene slijedeće metode:
                 - dijalektička metoda,
                 - induktivna metoda,
                 - normativna metoda.
                 - historijska metoda,

                 - metoda analize sadržaja

                 - komaparativna metoda, i

                 - statistička metoda

                 Vremenski okvir istraživanja većim dijelom se odnosi se na period nakon rata u Bosni i Hercegovini 1992.-1995. godine, a prostorni okvir  najviše na Bosnu i Hercegovinu a manjim dijelom na  države: Albaniju, Hrvatsku, Sjevernu Makedoniju, Crnu Goru i Srbiju.
                 Drugi dio rada, pod naslovom Kriza i upravljanje u kriznim situacijama  sadrži pet podnaslova:

1) Kriza- hronična „bolest” i opasnost čovjeka i društva,
2) Faktori i tipovi krize,  
3) Upravljanje krizama ili kriznim situacijama,

4) Teorijske osnove kriznog menadžmenta, i

5) Specifičnosti upravljanja u kriznim situacijama u sistemu zaštite i spašavanja 
                 U ovom poglavlju kandidat je pošao od definiranja pojmova kao što su kriza i krizni menadžment te ih povazao sa specifičnim pojmovima upravljanja i sistema zaštite i spašavanja.
                 Treći dio pod naslovom Upravljanje kriznim situacijama u međunarodnim organizacijama, kandidat je uradio sa četiri podnaslova: 

1) Ujedinjene nacije (UN);
2) Sjevernoatlantski savez (NATO); 
3) Evropska unija (EU);
4) Organizacija za sigurnost i saradnju u Evropi (OSCE);
                Ovo poglavlje predstavlja dio rada u kojem je kandidat obradio najznačajnije institucije i organizacije koje se bave sigurnosnim izazovima i prijetnjama i metode i postupke koje provode kako bi upravljale kriznim situacijama.   
                 Četvrti dio rada nosi naziv Faktografija upravljanja kriznim situacijama u sistemu zaštite i spašavanja u Bosni i Hercegovini  u kojem je kandidat dao osam podnaslova
1) Historiski razvoj sistema zaštite i spašavanja u Bosni i Hercegovini,
2) Osnovne napomene o sistemu zaštite i spašavanja u Bosni i Hercegovini,
3) Upravljanje kriznim situacijama sistema zaštite i spašavanja u Bosni i Hercegovini,

4) Upravljanje kriznim situacijama na nivou Federaciji Bosne i Hercegovine,
5) Nadležnosti upravljanja sistemom zaštite i spašavanja u Brčko-Distriktu Bosne i Hercegovine

6) Upravljanje sistemom zaštite i spašavanja u Brčko-Distriktu Bosne i Hercegovine,

7) Funkcionalni aspekti upravljanja kriznim situacijama sistema zaštite i spašavanja u Bosni i Hercegovini,

8) Unapređenje upravljanja kriznim situacijama u sistemu zaštite i spašavanja Bosne i Hercegovine.  

Ovo poglavlje je težišno s obzirom da detaljno obrađuje Bosnu i Hercegovinu, sistem zaštite i spašavanja i upravljanje krizama.
                Peto poglavlje pod naslovom Sistem zaštite i spašavanja u zemljama Jugoistočne Evrope razrađeno je kroz pet podnaslova

1) Republika Albanija,

2) Republika Hrvatska,

3) Republika Sjeverna Makedonija,

4) Crna Gora, i

5) Republika Srbija.

Kandidat je krpz primjere susjednih i drugih država u regionu Jugoistočne Evrope dao osnovna obilježja njihovih sistema zaštite i spašavanja, jer se ove zemlje susreću sa istim izazovima i prijetnjama i upravljaju kriznim situacijama.  
               Z a k  l j u č a k   s   p r i j e d l o g o m  

                Prezentirane ocjene o magistarskom radu, potvrđuju da je kandidat Delić Nedžib  pokazao smisao za samostalno istraživanje iz domena sigurnosti, da je ispunio sve prethodne uvjete, te uspješno završio svoj magistarski rad iz oblasti sigurnosti - Zaštita i spašavanje.

                Magistarski rad o temi: „Upravljanje krizama u sistemu zaštite i spašavanja u Bosni i Hercegovini” je samostalan naučni rad kandidata urađen po zahtjevima metodološke nauke.

Sadržaj rada kandidat je uskladio sa metodološkim projektom i ima potpunu relevantnost sa uporištem u naučnoj i stručnoj literaturi. Kandidat je, pri izradi magistarskog rada, koristio adekvatnu naučnu i stručnu literaturu, domaće i međunarodne propise i internet izvore i korektno ih citirao na 43 mjesta. Ovim radom kandidat je potvrdio da je ovladao činjenicama struke i metodološkim postupkom njihove prezentacije, te da je kvalitetno uradio ovaj   magistarski rad. Provedena je analiza rada (putem softverske aplikacije) radi utvrđivanja autentičnosti, nakon čega je potvrđen odgovarajući stepen autentičnosti.
Na osnovu iznesenih ocjena Komisija jednoglasno predlaže Vijeću Fakulteta političkih nauka u  Sarajevu da prihvati Izvještaj o pozitivnoj ocjeni magistarskog rada o temi: „Upravljanje krizama u sistemu zaštite i spašavanju u Bosni i Hercegovini” kandidata Delić Nedžiba i da odobri njegovu javnu odbranu.

Sarajevo, 29.12. 2021. godine 
                                                                  K  O  M  I  S  I  J  A

                                    Dr.sc. Zarije Seizović, redovni profesor, predsjednik
                                     _____________________________________________

                                    Dr.sc. Zlatan Bajramović, vanredni profesor, mentor - član,

                                     _____________________________________________

                                     Dr.sc. Mirza Smajić, vanredni profesor, član,

                                     ______________________________________________

                                     Dr,sc. Selma Ćosić, docent, zamjenik člana,

                                     ______________________________________________

